
 
 

 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

 

ᓱᓕᓪᓗᑎᑦ ᑎᑎᕋᖅᓯᒪᔪᑦ 
 

E. coli – Inuktitut – September 2015 

 

ᐄ ᑯᓚᐃ 

 

ᑭᓲᒻᒪ ᐄ ᑯᓚᐃ?  

ᐄ ᑯᓚᐃ ᖁᐱᕐᕈᐊᕐᔫᓪᓗᓂ ᐃᓇᓗᐊᓐᓃᒐᔪᓲᖑᓪᓗᓂ ᐃᓄᓐᓂ ᐆᒪᔪᓂᓪᓗ. ᖁᐱᕐᕈᐊᕐᔪᐃᑦ 

ᐊᑦᑕᕐᓇᖃᑦᑕᖏᑦᑑᒐᓗᐊᑦ ᑭᓯᐊᓂ ᐃᓚᖏᑦ ᓱᕈᕐᓇᖅᑐᓕᐅᕈᓐᓇᕐᒪᑕ ᐊᓇᓚᒍᑕᐅᓕᕐᓗᓂ ᐊᒻᒪ 

ᐋᓐᓂᐊᑎᑦᑎᒻᒪᕆᒍᓐᓇᖅᑐᑎ.  

 

ᑭᓲᖕᒪᑕ ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᔾᔪᑏᑦ? 

ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᔾᔪᑏᑦ ᐃᓚᖃᓲᖅ ᐊᓇᓚᓐᓂᕐᒥᑦ ᐅᕝᕙᓘᓐᓃᑦ ᐊᓇᖓ ᐊᐅᖃᕐᓗᓂ ᓈᒃᑯᓪᓗ 

ᐋᓐᓂᐊᓗᓂ. ᐆᑎᕐᓇᓗᐊᕌᓗᖃᑦᑕᖏᑦᑐᑦ ᐅᕝᕙᓘᓐᓃᑦ ᐆᑎᕐᓇᙱᑦᑎᐊᒻᒪᕆᓲᑦ. ᐃᓛᓐᓂᒃᑯᑦ ᐃᓄᒃ 

ᐊᓇᓚᕈᓐᓇᖅᑐᖅ ᐊᐅᖃᙱᑦᑐᒥᑦ, ᐃᓛᓐᓂᒃᑯᓪᓗ ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᔾᔪᑎᖃᙱᑦᑎᐊᒻᒪᕆᓲᖑᓪᓗᓂ.  

 

ᑮᓇ ᐋᓐᓂᐊᖅᑖᕈᓐᓇᕐᒪᑦ? 

ᑭᓇᑐᐃᓐᓇᖅ ᐄ ᑯᓚᐃᑖᕈᓐᓇᖅᑐᖅ. ᐃᓄᐃᑦ ᖃᓂᒻᒪᓕᕐᓂᖅᓴᐅᒐᔪᒃᑐᑦ ᑖᒃᑯᐊᖑᔪᑦ ᐃᓐᓇᐃᑦ, ᓄᑕᕋᓛᑦ 

ᑕᐃᒃᑯᐊᓗ ᓴᙲᑦᑐᑦ ᐊᓯᐊᓄᑦ ᐋᓐᓂᐊᕐᒧᑦ, ᓲᕐᓗ ᑕᐃᒃᑯᐊ ᒪᒥᓴᖅᑕᐅᔪᑦ ᐋᓐᓂᐊᖃᕐᓂᕐᒥᑦ 

ᐃᒃᐱᓐᓇᐃᑦᑐᓕᓂᕐᒥᒃ ᐅᕝᕙᓘᓐᓃᑦ ᐃᓄᐃᑦ ᐊᓐᓇᐅᒪᔾᔪᑎᖃᕈᓐᓃᕐᓇᖅᑐᖃᖅᑐᑦ. 

 

ᐃᓄᒃ ᖃᓄᖅ ᐊᐃᑦᑐᖅᑕᐅᓲᖓᖕᒪᑦ? 

ᐃᓄᐃᑦ ᐄ ᑯᓚᐃᑖᒐᔪᓲᑦ ᓂᕆᑎᓪᓗᒋᑦ ᐃᒥᖅᑎᓪᓗᒋᓘᓐᓃᑦ ᐃᒥᕐᒥ ᖁᐱᕐᕈᐊᕐᔪᓕᖕᒥ. ᖁᐱᕐᕈᐊᕐᔪᐃᑦ 

ᐆᒪᓲᖑᓪᓗᑎ ᐊᕿᐊᕈᕐᒥᑦ ᐃᓇᓗᐊᓐᓂᓗ ᐆᒪᔪᓂᑦ ᐊᒃᑐᐃᓂᖃᕈᓐᓇᖅᑐᑎᓪᓗ ᓂᕿᓂᑦ, 

ᐱᕈᖅᑐᕕᓂᕐᓂᑦᓰᕐᓇᖅᑐᓂᑦ ᓰᕐᓇᙱᑦᑐᓂᒡᓗ.   
 

ᐄ ᑯᓚᐃ ᓯᐊᒻᒪᑉᐸᓪᓕᐊᓲᖅ ᐃᓄᖕᒥᑦ ᐃᓄᖕᒧᑦ ᐊᒡᒐᖏᑦ ᐅᐊᓴᑦᑎᐊᖏᑉᐸᖏᑦ ᐊᓇᕐᕕᓕᐊᖅᓯᒪᓚᐅᕐᓗᓂ, 

ᐅᕝᕙᓘᓐᓃᑦ ᐊᒡᒍᓚᐅᕐᓗᓂ ᐆᑦᑎᓚᐅᕐᓗᓂᓘᓐᓃᑦ ᓂᕿᒥᑦ ᖁᐱᕐᕈᐊᕐᔪᖃᖅᑐᒥᑦ. 

 

ᑭᓲᕙ ᒪᒥᓴᐅᑎᒃᓴᖓ? 

ᐄ ᑯᓚᐃ ᐃᓅᓕᓴᐅᑎᒧᑦ ᐱᒋᐊᖃᖃᑦᑕᖏᑦᑑᒐᓗᐊᖅ; ᐃᓄᐃᑦ ᐊᒥᓱᑦ ᖃᓄᐃᒍᓐᓃᓲᑦ ᐅᓪᓗᐃᑦ ᑕᓪᓕᒪᑦ 

ᖁᓕᓄᑦ ᐃᓗᐊᓂ. ᐃᓛᓐᓂᒃᑯᓪᓗ, ᐃᓄᐃᑦ ᐋᓐᓂᐊᕐᕕᓕᐊᕆᐊᖃᓲᑦ ᑲᒪᒋᔭᐅᓂᕐᒧᑦ ᐃᓅᓕᓴᖅᑕᐅᓂᕐᒧᓪᓗ. 

 

ᖃᓄᖅ ᓄᖅᑲᖅᑎᑕᒃᓴᐅᖕᒪᑦ? 
 

 ᐆᑦᑎᑦᑎᐊᕐᓗᒋᑦ ᑐᒃᑐᕙᒃ ᓯᖃᓪᓕᓯᒪᔪᖅ ᐊᒻᒪ ᐊᓯᓕᒫᖏᑦ ᓂᐅᕕᕐᕕᖕᒥᙶᖅᑐᑦ ᓂᕐᑮᑦ. 

 ᐆᓯᒪᙱᑦᑐᑦ ᐱᕈᖅᑐᕕᓃᑦ ᓰᕐᓇᙱᑦᑐᐃᑦ ᓰᕐᓇᖅᑐᐃᓪᓗ ᐃᕐᕈᑐᑦᑎᐊᕐᓗᒋᑦ ᓂᕆᓚᐅᙱᓐᓂᕐᓂ. 

 ᐆᓯᒪᙱᑦᑐᑦ ᓂᕐᑮᑦ ᐱᕈᖅᑐᕕᓃᑦ ᓴᓂᐊᓃᑎᖏᓪᓗᒋᑦ ᐆᓯᒪᔪᓂᓪᓗ ᓂᕿᓂᑦ.. 

 ᐊᒡᒐᑎ ᐅᐊᓴᖃᑦᑕᕐᓗᒋᑦ, ᓴᕖᑦ/ᐅᓗᐃᑦ, ᐊᓪᓕᕋᒃᓴᐃᓪᓗ ᐆᓯᒪᙱᑦᑐᓂ ᓂᕿᓕᕆᓚᐅᖅᑎᓪᓗᑎᑦ. 

 ᐃᒥᕐᓂᐊᖅᑎᓗᑎ ᑕᓯᕐᒥᑦ ᑰᖕᒥᓘᓐᓃᑦ, ᖃᓛᖅᑎᖅᑳᕆᐊᕐᓗᒍ ᐊᑦᑕᕐᓇᕐᓂᐊᖏᒻᒪᑦ. 

 


